
PANDAN SEMÈN KLIMA A, GOUVÈNÈ CUOMO ANONSE PREMYE SANT 
RECHAJ VEYIKIL ELEKTRIK RAPID EVOLVE NY ETA A KI SITIYE NAN REJYON 

MID-HUDSON 
  

Rezo rechaj EVolve NY nan tout Eta a pou elaji itilizasyon veyikil elektrik yo epi 
fè rechaj rapid la pi aksesib ak plis pratik 

  
Inisyativ pou ede ankouraje adopsyon veyikil elektrik, redwi emisyon gaz efè de 
sè nan tout Eta a ak akselere mouvman Eta a nan direksyon yon ekonomi san 

kabòn 
  

Jodi a Gouvènè Andrew M. Cuomo te anonse inogirasyon premye sant rechaj rapid 
pou veyikil elektrik New York ki sitiye nan Mid-Hudson Valley. Konplete kòm yon pati 
nan kad pwogram EVolve NY Eta a - yon inisyativ Otorite Enèji New York (New York 
Power Authority, NYPA) pou akselere adopsyon veyikil elektrik yo agresivman nan bay 
chofè yo opsyon rechaj ki rapid, fasil epi ki pratik - kat nouvo Rechaj Rapid nan Kouran 
Kontini (Direct Current Fast Chargers, DCFC) yo lokalize nan Tops Friendly Markets 
nan LaGrangeville nan Konte Dutchess. Kat nouvo chajè sa yo fè pati yon rezo rechaj 
EVolve NY nan tout eta a pou enstale otou koridò vwayaj kle yo ak nan zòn iben yo disi 
2025 pou ankouraje vwayajè yo kondwi veyikil elektrik yo epi ede eta a redui emisyon 
gaz efè sè nan sektè transpò a, yon sektè ke yo rekonèt kòm pi gwo sous polisyon gaz 
efè sè nan nasyon an. Avèk anons jiyè sou inisyativ "EV Make Ready" a pou akselere 
deplwaman plis pase 50,000 estasyon rechaj disi 2025 ak ogmante seri EV yo, anons 
EVolve jodi a sipòte tou plan nasyon Gouvènè Cuomo a k'ap mennen nan nasyon an 
pou dekabonize sektè transpò a epi redwi emisyon kabòn nan tout eta an jeneral a 85 
pousan disi 2050, 
 
"Eta New York ap trase egzanp ak angajman k'ap mennen nan nasyon li an nan yon 
sistèm transpò ki pi pwòp ak akselerasyon enfrastrikti veyikil elektrik", Gouvènè 
Cuomo te deklare. "Estasyon rechaj rapid sa yo epi ki fasilman aksesib nan zòn kote 
moun yo ap viv ak travay pral fè 'chaje' yon veyikil elektwonik vin pi fasil menm epi yo 
pral ede atenn objektif anbisye enèji pwòp nou yo pou redui emisyon gaz efè sè jodi a 
pou ede pwoteje avni New York." 

  
 "Nou ap kontinye re-imajine avni New York ki alimante pa enèji renouvlab 
pwòp", Gouvènè Adjwen Kathy Hochul te deklare. "Pandan Semèn Klima a, anons 
premye sant rechaj veyikil elektrik rapid EVolve NY eta a avanse angajman nou pou 

redwi emisyon kabòn ak reyalize gwo ekonomi nan pri gaz la. Kòm yon pati nan 
pwogram EVolve NY nou an, pwojè sa a ede ankouraje Nouyòkè yo achte veyikil 
elektrik pandan n'ap etabli plis estasyon rechaj nan tout eta a. Nou pran angajman pou 
asire Eta New York kontinye dirije nan rebati pi byen, pi pwòp ak pi vèt kounye a ak 
alavni." 

  
Nouvo enstalasyon yo avanse pi lwen inisyativ Charge NY Gouvènè a ki pote siksè, ki 
sipòte adopsyon machin elektrik lè nou ogmante kantite estasyon rechaj toupatou nan 
eta a epi pote eta pi pwòch objektif li genyen pou yo enstale omwen 10,000 estasyon 
rechaj EV apati fen ane 2021 an. Efò elèktrifikasyon sa yo, an kolaborasyon avèk 
Otorite Devlopman Enèji ak Rechèch Eta New York la (New York State Energy and 
Research Development Authority, NYSERDA) ak Depatman Konsèvasyon 
Anviwonmantal (Department of Environmental Conservation, DEC) Eta New York, pral 
ede eta a atenn objektif agresif li yo sou enèji pwòp ki endike nan Lidèchip Klima ak 
Lwa pou Pwoteksyon Kominotè (Climate Leadership and Community Protection Act) a, 
lejislasyon ke yo te siyen pou vin yon lwa nan mwa jiyè ane pase a. 
  
Angajman global New York pran anvè agrandisman opsyon transpò pwòp yo ap mete 
Eta a nan pozisyon kòm yon lidè nasyonal nan deplwaman EV ak avansman teknolojik 
kontinyèl enfrastrikti rechaj yo. An konjonksyon avèk EVolve NY ak EV Make Ready, 
lòt inisyativ rechaj ak deplwaman ak pwogram ki te fèt pou atenn objektif inisyativ 
Charge NY Gouvènè Cuomo a pou gen 10,000 estasyon rechaj EV apati fen 2021 ak 
850,000 veyikil zewo degajman apati 2025 epi li deja sou pye: Dapre pwogram Rabè 
pou Kondui Pwòp (Drive Clean Rebate) NYSERDA a, plis pase 35 milyon dola nan 
rabè yo kounye a lakoz plis pase 25,000 acha veyikil elektrik nan mwa jen ane sa a. 
Dekrè "Make Ready" a -- ki apwouve pa Komisyon Sèvis Piblik Eta New York (New 
York State Public Service Commission) nan mwa jiyè a -- pral estimile 1.5 milya dola 
nan nouvo envestisman piblik ak prive epi bay plis pase 2.6 milya dola nan benefis 
konsomatè yo ak opòtinite ekonomik nan itilize finansman ki soti nan sèvis piblik ke 
envestisè posede pou ajoute plis estasyon rechaje menm ke yo pral bati nan lye kle yo 
pou sipòte itilizasyon EV elaji ak yon objektif pou deplwaye plis pase 50,000 chajè disi 
2025. 
  
Yo pral enstale senk sant anplis nan rezo EVolve NY ke yo pral anonse nan kèk mwa 
kap vini yo. Rive nan fen 2021, rezo rechaj rapid EVolve NY la pral gen ladan 200 
chajè nan 50 lye atou koridò transpò majè New York yo, ansanm ak nan sant iben kle 
yo soti Buffalo pou rive nan Vil New York. Rive nan fen 2022, EVolve NY, an 
kolaborasyon avèk NYSERDA ak sektè prive a, pral deplwaye estasyon rechaj rapid 
adisyonèl pou asire Eta New York satisfè objektif anbisye Gouvènè Cuomo pou 
omwen gen dis lye rechaj rapid nan chak nan dis rejyon Konsèy Devlopman Ekonomik 
Rejyonal (Regional Economic Development Council, REDC) eta a. EVolve NY pral 
kontinye mennen rezo rechaj EV la pi lwen pou omwen yo enstale 800 nouvo chajè 
rapid nan tout eta a apati 2025. 
 
Gil C. Quiniones, Prezidan ak Direktè Egzekitif Jeneral NYPA, te deklare, "Otorite 
Enèji New York (New York Power Authority, NYPA) ap kolabore avèk sektè piblik ak 

sektè prive a pou elektrifye transpò a ak elaji enfrastrikti rechaj nan tout eta a yon 
fason aktif. Kle pou fè veyikil elektrik yon opsyon reyalis pou chofè yo se asire ke yo 
gen yon kote ki pratik pou yo chaje lè yo sou wout la. Atravè inisyativ EVolve NY 
NYPA, nou pral pote plis chajè rapid nan lye kle yo toupatou nan Eta New York". 
 
Aksè a chajè rapid, ki chaje yon EV nan yon ti tan tankou 20 minit, ranpli espas vid kle 
nan adopsyon EV yo nan yon sans ki pi laj, sa ki fè yo vin yon chwa pi fasil ak pi reyalis 
pou chofè yo. chajè piblik "Nivo 2" yo, ke yo souvan wè nan biznis ak lye travay yo, ka 
pran jiska sis èdtan pou yon chaj konplè epi ki fèt pou itilize pandan chofè yo ap travay 
oswa pandan y'ap fè makèt, oswa pou moun ki pa gen aksè pou chaje lakay yo oswa 
nan travay yo. 
  
Nan Tops Friendly Markets, nan Jon J. Wagner Way, nan LaGrangeville, yo deja 
enstale kat chajè EVolve NY rapid epi yo gen ladan espas pakin ki konfòm ak ADA a. 
  
John Persons, ki se prezidan ak ofisye anchèf fonksyonnman Tops, te 
deklare, "Tops kontan anpil pou li kolabore avèk Otorite Enèji New York la pou pote 
bay kliyan nou yo yon opsyon rechaj ki chitan sou konsyans anviwònmantal epi ki 
pratik nan lokal Tops Friendly Markets nou yo nan LaGrangeville. Sa a mache 
pafètman ak misyon devlopman dirab ak responsablite sosyal Tops, nan redui dechè 
anviwònmantal ak konsomasyon enèji pandan l'ap founi kliyan nou yo bon jan kilte 
pwodwi ki soti nan sous dirab". 
  
Sipèvizè Vil LaGrange lan, Alan Bell, te deklare, "Aksè ak enfrastrikti chajè rapid se 
yon eleman esansyèl nan nenpòt migrasyon enpòtan nan direksyon veyikil elektrik pa 
piblik la. Mwen bat bravo pou mezi eta a ak Tops Market la pou founi yon lye ki pratik 
pou rezidan LaGrange yo ansanm ak lòt moun k'ap pase nan rejyon an sou koridò 
Taconic Parkway la. Lye a founi aksè ak makèt Tops la ansanm ak plizyè restoran ki 
fasilman aksesib a pye, pou moun ki ap tann rechaj rapid la". 
 
NYPA te lanse inisyativ 250 milyon dola EVolve NY li an an 2018, pou ajoute rechaj 
rapid nan koridò transpò piblik kle yo, k'ap kreye nouvo sant rechaj nan gran vil ak 
ayewopò yo, epi tabli kominote modèl ki adapte pou machin elektrik ki pral ankouraje 
rezidan yo pase a kondui machin elektrik yo. 
  
Guy Mannino, Direktè Egzekitif Jeneral Verdek, ki te sipèvize konstriksyon an, te 
deklare, "Verdek Green Technologies fyè dèske li jwe yon wòl entegral nan founi 
premye estasyon rechaj rapid EVolve NY - ki se premye pami anpil ki gen pou vini. 
Avèk lidèchip li ki pran mezi agresif kont chanjman klima a, Eta New York sètènman 
gen yon avni vèt devan li". 
 
Bob Stojanovic, direktè biznis enfrastrikti EV ABB a nan Amerik di Nò, te 
deklare, "Eta New York ap dirije nan efò li pou redwi emisyon veyikil yo lè li avanse 
estasyon rechaj rapid EV li yo ak chajè a fòt pwisans Terra HP ABB a k'ap mennen 
nan endistri a. NYPA ap adrese pro-aktivman nesesite pou enfrastrikti rechaje fyab ak 
sant rechaj a fòt pwisans sa yo, sa ki rann tranzisyon nan direksyon EV a pi fasil pou 

Nouyòkè yo - ak tout moun ki vizite Empire State la". 
 
Jeff Tolnar, direktè zafè komèsyal nan Greenlots, founisè lojisyèl rezo a, te 
deklare, "Pwogram EVolve NY la trase yon bèl egzanp pou pwojè rechaj piblik EV nan 
lòt eta yo. Greenlots fyè dèske li pami patnè yo chwazi pou pwojè sa a epi kontinye 
sipòte efò Otorite Enèji New York la pou fè transpò elektrik aksesib e pratik pou chofè 
yo nan New York". 
  
Ou ka jwenn enfòmasyon sou chajè rapid EVolve NY LaGrangeville, ak lòt k'ap vini sou 
entènèt, sou PlugShare oswa nan telechaje aplikasyon Chargeway la. 
  
Enfòmasyon sou NYPA 
NYPA se pi gwo òganizasyon enèji piblik Eta nan nasyon an, ki ap jere 16 etablisman 
ki ap pwodwi enèji ak plis pase 2,253 kilomèt sikwi liy transmisyon. Plis pase 
80 pousan elektrisite NYPA pwodwi se enèji idwolik renouvlab ki pwòp. NYPA pa itilize 
lajan taks oswa kredi Eta. Li finanse operasyon li yo apati obligasyon yo vann ak revni 
li resevwa an gran pati atravè elektrisite yo vann. Pou ou jwenn plis enfòmasyon 
vizite www.nypa.gov ak swiv nou sou Twitter @NYPAenergy, Facebook, Instagram, 
Tumblrak LinkedIn. 
  
Plan klima k'ap mennen nan nasyon Eta New York la 
Plan klima nasyonal Gouvènè Cuomo a se inisyativ klima ak enèji pwòp ki pi agresif 
nan peyi a, k ap fè apèl a tranzisyon òdone epi ki jis nan enèji pwòp ki kreye travay epi 
ki kontinye ankouraje yon ekonomi vèt pandan Eta New York ap rebati pi byen jan l'ap 
retabli anba pandemi Covid-19 la. Enskri nan lwa atravè CLCPA a, New York sou yon 
chemen pou atenn objektif mandate li yo nan yon sektè elektrisite zewo-emisyon disi 
2040, ki gen ladan 70% jenerasyon enèji renouvlab disi 2030, ak pou atenn netralite 
kabòn nan echèl ekonomi an. Li fonde sou akselerasyon san presedan enèji pwòp 
New York la ki gen ladan envestisman 3.9 milya dola nan 67 pwojè enèji renouvlab ak 
gran echèl toupatou atravè Eta a, kreyasyon plis pase 150,000 pòs travay nan sektè 
enèji pwòp New York la, yon angajman pou devlope plis pase 9,000 megawat enèji 
ewolyèn bò 2035, ak 1,800 pousan kwasans nan sektè enèji solè ki distribye depi 
2011. Konsèy Aksyon Klima New York ap travay sou yon plan kadraj pou bati sou 
pwogrè sa a epi redwi emisyon gaz efè de sè nan 85 pousan pa rapò ak nivo 1990 
apati 2050 pandan y ap asire ke omwen 40 pousan nan avantaj ki genyen nan 
envestisman enèji pwòp ale nan avantaj kominote defavorize yo ak avanse pwogrè 
nan direksyon sib efikasite enèji 2025 eta nan diminye konsomasyon enèji sou sit pa 
185 TBtus. 

